
Izvorni naucni rad

Bilal Hasanovié¢'

MISAONA PORUKA NEKIH AJETA KOJI SADRZE
IZVEDENICE 1ZRAZA 7ZVATI, POZIVATI,
TRAZITI

Sazetak

Kur'anski izrazi de'a, jed'n, da'vetun, du'au i njihovi izvedeni
oblici upotrijebljeni su u preko dvije stotine ajeta, u kojima je, u
principu, sadrzan poziv Allahu, dz.s., Pravom putu, Istini.

U ovim ajetima ljudi se pozivaju da sire Istinu, da cine
plemenita djela i da se deklarisu kao muslimani. U njima se
naglasava Allahova, dz.5., blizina ljudima, Koji trazi da Mu se oni
obracaju, da u Njega iskreno vjeruju, i da ¢e njihova dova (molba)
biti primljena. U njima se, takoder, govori o  covjekovoj
nezahvalnosti Allahu, dz.s., kada ga On izbavi iz tesko¢a i nevolja
i vracanju starim zabludama.

U ajetima se, zatim, govori o nemoci covjeka da stvara, pa
makar i najmanjeg insekta. Zatim se pozivaju grupe i pojedinci da
ljude upucuju na dobro i odvracaju od ruznog i s ljudima
komuniciraju na najljepsi nacin. Ajeti, takoder, govore o
Allahovim, dz.s., lijepim imenima, njihovom znacenju i mogucnosti
njihove primjene, kao i nemoci covjeka da sastavi bilo Sta slicno
Kur'anu.

Na kraju se kroz jedan kratki kur'anski ajet, koji govori o
dinamicnom Sirenju kosmosa, ukazuje na nenadmasni fenomen
kur'anske objave.

Kljucne rije¢i: De'a/ Jed'n/ Allah/ Poslanik/ Kur'an/ Pravi put/
Misija/ Fenomen.
Uvod

Kur'anski izraz de'a, jed'i, da'vetun, du'au, ima Sire jezicko
znalenje, a u uzem smislu znaci: zahtijevati, traziti, pozivati,

moliti, zvati, dozivati... (Mufti¢, 1997:442) U arapskoj sintaksi ovi
glagoli se svrstavaju u tzv. nepravilne glagole, odnosno nakis, tj.
krnje glagole, koji u svojoj osnovi imaju jedan od ,slabih®
suglasnika - s (vav) ili « (va), ili oba, zbog Cega se njihova

konjugacija znatno razlikuje od konjugacije ,,pravilnih* glagola u
arapskom jeziku.

Kur'an je ovaj izraz u razliCitim sintaksickim formama
upotrijebio u preko dvije stotine ajeta. Ti ajeti su objavljeni u
raznim povodima (sebebi nuzul), ali je najfrekventnija njihova
upotreba u misiji da've, tj. poziva Istini, Pravom putu, odbacivanju
zabluda, podsticanju na dobro, te molbi i zahvali Allahu dZzs.
Navest ¢emo, s prijevodom i kra¢im komentarom, nekoliko takvih
ajeta.

Ko govori ljepse od onoga koji poziva Allahu, koji

dobra djela cini i koji govori: ,,Ja sam musliman*.

(Fussilet, 33)

Najljepsa i1 najvrjednija misija koju ¢ovjek moZe obaviti na
Zemlji je, bez sumnje, spoznaja Stvoritelja svjetova, ¢ije se djelo
manifestira u svemu §to je stvoreno. Ta misija podrazumijeva
¢vrstu vjeru, poziv Allahu i dobro djelo kao jasnu deklaraciju
islamske opredijeljenosti. Ona nadilazi sve druge misije koje
c¢ovijek moze i treba obaviti na Zemlji. Ona je, zapravo, osnovni
smisao njegovog dolaska i bitisanja na ovom svijetu. Covijek je, za
razliku od drugih zivih bi¢a, nadaren intelektualnom snagom da
spozna smisao svoga postojanja, koje je neodvojivo vezano za
spoznaju Tvorca svjetova, a kroz Objavu 1 Njegovih svojstava koja
Ga odlikuju Gospodarem ljudi 1 svega §to je stvoreno. Istinski
vjernik ,,nije od onih koji nareduju dobro, a sami to ne Cine, a
zabranjuju zlo — a sami ga Cine, nego rade dobro a ostavljaju zlo, i
poziva stvorenja u vjeru Blagoslovljenog 1 UzviSenog Stvoritelja.

Ovo je opéenito za svakoga ko bude pozivao na dobro...” (Ibn
Ketir, 2002: 1195)

A kada te robovi Moji za Mene upitaju, Ja sam blizu:

odazivam se molbi molitelja, kad Me zamoli. Pa neka

oni pozivu Mome udovolje i neka vjeruju u Mene, da bi

bili na pravom putu. (al-Bakara, 186)

Ajet nedvosmisleno ukazuje na Allahovu, dz.§., blizinu
covjeku, koji nije prepuSten sam sebi, niti odbacen, nego je,
naprotiv, u stalnom fokusu Allahove, dz. §. paznje i pomo¢i. On mu
se stalno javlja, prima njegove pozive i odgovara na njegove molbe
kad su izraz iskrenog imana i obogacene dobrim djelom. Zato
vjernik nikada ne sumnja u Allahovu, dZz.§., pomo¢, koja dolazi
onda kada mu je najpotrebnija. Nekada je vjernik osjeti trenutacno,
nekada indirektno, a nekada ona dolazi kroz brojne blagodati koje
Stvoritelj] pruza svim Zzivim bi¢ima. UzviSeni, upravo, poziva
covjeka da Mu se obraca, da trazi Njegovu pomoé, da cEvrsto
vjeruje u Njega, ako zeli Njegovu milost 1 nagradu. Ali ¢ovjek je,
generalno, nezahvalan, nezadovoljan dobrima koja uziva,
nepokoran svome Stvoritelju. Svemoguci zato kaze: & }J\ JA‘ of jS g
Gt 2B 38 5505 a0 G el (e o el B 0 1y
u}mﬁ: \}L/f Da su stanovnici sela i gradova vjerovali i grijeha se
klonili, Mi bismo im blagodati i s neba i iz zemlje slali, ali oni su
poricali, pa smo ih kaZnjavali za ono Sto su radili. (al-A'raf, 96)

Covjek, medutim, Cesto, umjesto Allahove, bira sotonsku uputu,
koja ga prije ili poslije vodi u dzehennemsku propast.

A kad ljude nevolja snade oni se Gospodaru svome pokajnicki
obracaju, a poslije kad im On dadne da okuse milost Njegovu,
odjednom neki od njih Gospodaru svome druge ravnim smatraju.
(ar-Rum, 33)

Covjeka nerijetko prate i pogadaju mnogobrojna iskuSenja i
on se tada ponizno obrac¢a svome Gospodaru, mole¢i Ga za milost i
pomo¢, a kad mu On pomogne i otkloni nevolje, neki se opet
prevratnic¢ki vracaju svojim idolima i zabludama, kao da se nista

z

nije desilo. (|3 5 4] e 05 G PRI At a3 5 Pa posto mu
Allah milost svoju daruje, zaboravi Onoga kome se prije molio /az-
Zumar, 8/ ). Takva licemjerna dova i nezahvalnost ne mogu ostati

nekaZnjeni.

Mnogi nasi prosli i sadasnji trenuci su bremeniti takvim
ponaSanjem. Ako se vratimo na nasu posljednju ratnu zbilju, vidjet
¢emo da su se mnogi ljudi bili ,,odazvali* Allahu, poceli ustrajno
obavljati namaz, postiti ramazan, posjecivati dzemat i ¢initi druga
dobra djela, ali kad nam je Allah ukazao svoju milost i zamijenio
opasnost rata mirom i blagostanjem, neki su se opet vratili ,,svojim

kumirima* ( 1 A 9;5 ('.‘@a}ou‘ Vole ih kao $to se Allah voli... /al-
Bakara, 165/ ).

Isto tako Kad covjeka kakva nevolja snade, Nama se

obraca, a kad mu Mi poslije blagodat pruzimo, onda

govori: Ovo mi je dato zato Sto sam to zasluZio.

(az-Zumar, 48)

Covijek je ¢esto umisljen i prepotentan; vidi i cijeni samo svoj
trud i svoje djelo. Allahova mo¢ i prisutnost su nerijetko van
njegovog umnog domasaja, ili ih namjerno ignorira, tvrde¢i da je
ovo ili ono samo on ,stvorio®, Sto je samo po sebi nerazumno i
apsurdno, jer

P P p) p) PEN P s @
AT 5 Ul e 10 05 L 0608 a1 0

Oni kojima se vi, pored Allaha, klanjate ne mogu ni

musicu stvoriti, makar se radi nje svi sakupili.

(al-Hagg, 73)

Onaj koji stvara, stvara iz nicega, a ¢ovjek nikada nije bio,
niti ¢e biti u poziciji da stvara iz nicega. Njegova uloga i mo¢ se
manifestira u tome da sastavlja, rastavlja, kombinira i mijenja vec
postojece elemente, i niSta viSe od toga. On moze mnogo Stosta
zamisliti, ali ne moze i ostvariti. On je ograni¢en Allahovim
zakonima koji su apsolutni 1 vanvremenski, dok su njegovi
nepotpuni, ograniceni i privremeni.

Neka medu vama bude onih koji ¢e na dobro pozivati i
traziti da se cini dobro, a od ruznog odvracati, - oni ¢e

Sto Zele postici. (Alu Imran, 104)

%

Spoznaja Plemenitog Stvoritelja podrazumijeva poziv na dobro i
plemenito. Svi ljudi, medutim, nisu obdareni sposobnos¢u da Sire
Istinu i da drugima o¢i ,,otvaraju®. To mogu uspjesno €initi samo
pojedinci i grupe kojima je Allah, dzs., kroz nauku, dao tu
sposobnost. Njihova obaveza je da sve druge ljude upuéuju na
dobro, da im mudro i na lijep nac¢in ukazuju na vrijednosti, ljepote i
koristi islama, odnosno da ih upozoravaju na ruzne stvari i pojave
koje im je Stvoritelj radi njihova dobra zabranio. Oni ¢e tu misiju
obavljati u duhu kur'anske odredbe:

Sl o a5 el R 2 o

Na put Gospodara svoga mudro i lijepim savjetom

pozivaj i s njima na najljepsi nacin raspravijaj.

(an-Nahl, 125)

To je kur'anski metod poziva koji se odlikuje mudroséu,
dobrotom, lijepim savjetom i poukom. U toj misiji nema mjesta
pritisku niti sili. Silom se mogu posti¢i samo suprotni efekti.
Kur'anski metod daje mnogo bolje plodove od bilo kakvog fizickog
oruzja 1 sile. Najmnogoljudnije muslimanske nacije svijeta
(Pakistan, Indonezija, Malezija...) nisu osvojene snagom oruZzja,
nego upravo da'vom — lijepom rije¢ju i dobrotom islamske misli 1
poruke. Oruzje je bilo potrebno samo u pocetnoj fazi islama i to ne
radi prisile na vjerovanje, nego radi 051guranja slobode VJerovan]a

jer je kur'ansko pravilo: ,&b i ey Jo,b i ) [Suju» e J} g
Reci: Istina dolazi od Gospodara vaseg, pa ko hoce-neka vjeruje, a
ko hoée-neka ne vjeruje! (al-Kehf, 29) Auzto & - J«U g )5 g

JM,,); B B LA j§3 G \M,} [.;J‘f y'pﬁ\ Da Gospodar tvoj
hoce na Zemlji bi svi ljudi vjerovali, pa zasto onda da prisiljavas
ljude da budu vjernici! (Junus, 99) Taj metod je, po Allahovoj,
dz.s., odredbi, u cijelosti primijenio i Poslanik, s.a.v.s., i postigao
takve rezultate koje historija nije zabiljezila.

Za islamskog da'jju — misionara, Kur'an i sunnet su dva
osnovna postulata na kojima temelji svoj rad i uspjeh. Oni su mu
neiscrpno vrelo, ali se on koristi i savremenim naucnim
dostignu¢ima, koja nisu u koliziji sa ovim izvorima. Savremeni
covjek hocée da vidi i osjeti kako Kur'an i nauka nisu u koliziji,
kako su komplementarni i kako udruzeno podsti¢u napredak i
razvoj covjecanstva. Savremena kur'anska istrazivanja, zahvaljujuci

elektronskoj tehnici, potvrdila su zadivljuju¢i sklad izmedu vjere i
nauke. Zahvaljujuéi toj ¢injenici veliki broj je onih koji danas
prihvataju islamsko ucenje, ali nije mali broj ni onih koji samo
formalno bastine tu pripadnost, svrstavaju¢i se u armiju onih koji
zive po uzusima savremenog dzahilijjeta. To je Kkategorija
»vjernika® koja se nalazi, uglavnom, po strani; ne participira u
vjerskoj edukaciji, ne prati struénu literaturu, ne komunicira sa
islamskom ulemom i dZematom i najcesce je negativno disponirana
prema vjeri i vjerskim propisima. Upravo ta kategorija vjernika
treba da bude u fokusu stalne paznje savremenog da'ije. Kako,
medutim, doci do te kategorije ljudi, klju¢no je pitanje. Svakako bi
koriStenje savremenih mas-medija i pismene komunikacije sa
vjernicima, kao i neposredni kontakti i razgovori, iako zahtijevaju
mnogo truda i vremena, imali najbolje rezultate.

G sl 2i sl

Allah ima najljepsa imena, pa Ga zovite njima.

(al-A'raf, 180)

Allahova, dz.8., uzvisena imena su mnogobrojna. U Kur'anu
ih je spomenuto 99, medu kojima je najfrekventnije ime Ilah,
odnosno Allah (spomenuto 698 puta). Poslanik, s.a.v.s., je rekao:
Allah ima devedeset i devet imena, sto manje jedno, ko ih postigne,
uci ¢e u DZennet. Allah je u znaku neparnosti i On voli nepar.
(Sahih al-Buhari, 13/371, 7392, Sahihu Muslim, 17/7, 6750) Tako
je Allah, kako Sam Sebe opisuje u Kur'anu: er-Rahmanu
(Svemilosni), er-Rahimu (Premilosni), el-Meliku (Vladar), el-
Kuddiisu,  (NajCistiji), es-Selamu  (SaCuvani), el-Mu'minu
(Sigurnosni), el-Muhejminu (Pazitelj), el-Azizu (Nedokucivi), el-
DzZebbaru (Prisiljavatelj), el-Mutekebbiru (Gordi), el-Haliku
(Stvoritelj), el-Bari'u (I1zvoditelj), el-Musavviru (Oblikovatelj), el-
Azimu (Neizmjerivi), el- Kerimu (Najplemenitiji) 1 druga Njegova
lijepa imena. (Valjevac, 1421/2000, 9-10)

Kada su ashabi pitali Poslanika, s.a.v.s., o Allahu, Kur'an im
je odgovorio: LH}%QU&&)J;HJJ&HM‘ :ﬁi\;jj&‘}iﬁ
Reci (Muhammede): On je Allah — Jedan! Allah je Onaj Kome se
svako u nevolji obraca. Nije rodio i roden nije i Njemu niko ravan
nije. (al-Thlas, 1-4)

Pored navedenih 99 postoje i druga Allahova imena, koja su
spomenuta u hadisu, ili koja nam uopée nisu poznata, jer se
Poslanik, a.s., obra¢ao Allahu, dz.8., dovom: Molim Te svakim

Tvojim imenom, kojim si Sebe nazvao, ili koje si u Svojoj knjizi
objavio, ili koje si nekog od Svojih stvorenja naucio, ili kojeg si u
Svome tajnom znanju za Sebe zadrZao, da ucinis Kur'an prolje¢em
srca moga, svjetlom srca moga, da njime odstranis moje zalosti i
odbijes brige moje. (Musned Ahmed ibn Hanbel, 4091)

Ispravnim shvatanjem znacenja Allahovih, dz.§., imena,
mozemo se uvjeriti da i ¢ovjek moze biti dobrocinitelj, blag,
istinoljubiv, pravedan, strpljiv, plemenit, da prasta drugima, itd.
Neka svojstva Allahovih, dz.s., imena ljudi ne mogu primijeniti, jer
su iznad njihove mo¢i, ali mogu nauciti njihova znacenja i vjerovati
u Allaha, dz.8., prema Njegovim svojstvima, odnosno znacenjima
Njegovih lijepih imena.

Muhammed el-Gazali u svome komentaru Allahovih, dz.s.
imena navodi primjer Allahovog, dz.s., imena er-Rezzak (Koji
opskrbu daje), pa konstatira da covjek moze od ovog Allahovog,
dz.s., imena primijeniti to da vjeruje kako samo Allah, dz.s., daje
opskrbu i da je ni od koga drugog ne ocekuje, te da i on dijeli od
svojih dobara onima koji su potrebni.

Medu Allahovim, dz.s., lijepim imenima, se, po rije¢ima
Poslanika, s.a.v.s., nalazi i najve¢e Allahovo, dz. §., ime — el-Ismul-
e'azam, za koje je rekao da ¢e Allah, dz.s., sigurno, primiti dovu
(molbu) onome ko Mu se tim imenom obrati, ali ga nije otkrio,
vjerovatno s namjerom da nas podstakne na Sto ceSce ucenje
Kur'ana, u kome su sadrzana Allahova, dz. §. lijepa imena, pa 1
najvece el-Ismul-e'azam. (Hasanovi¢, 2008: 26-31)

Neki islamski ucenjaci smatraju da su Allahova, dz.s., imena
Objavom utvrdena i da su ograni¢enog broja, dok Njegovi atributi
nisu Objavom utvrdeni 1 da su neogranicenog broja, jer svaka rijec
koja odgovara Allahovoj svetosti i koja istice neko Njegovo
svojstvo, ili djelovanje, smatra se Njegovim atributom. Tako je,
prema ovom tumacenju, broj Allahovih, dz.s., atributa mnogo veci
od Njegovih imena. (Muhtar,1417/1997: 61 11)

Reci: Dajte vi deset sura koje su izmisljene i pozovite
koga god moZete, osim Allaha, ako istinu govorite.
(Hud, 13)
Odgovor na ove nevjerni¢ke sumnje stigao je u 13. ajetu sure
al-Bakara, u kome Allah UzviSeni kaze:

Ako sumnjate u ono Sto smo dostavili robu svome, onda

vi dajte jednu suru koja tome slici, i pozovite, mimo

Allaha, svoje svjedoke, ako istinu govorite. A ako to ne

ucinite, a sigurno necete, onda se pricuvajte vatre cije

gorivo ce biti ljudi i kamenje, koja je za nevjernike

pripremljena. (al-Bakara, 23-24)

Kur'an eksplicite upozorava da nema mjesta tvrdnji da bilo ko
moze sastaviti nesto slicno Kur'anu, ¢ak poziva sve ljude da udruze
svoje umne i intelektualne napore 1 sastave samo jedno poglavlje,
ne deset, poput Kur'ana. I odmah, kategoricki odbacujuéi takvu
mogucnost, upucuje strasnu prijetnju onima koji uobrazavaju da
tako nesto mogu uciniti. Taj izazov nije upuéen samo zaostalim
mekanskim Arapima, nego svim generacijama ljudi, svih
intelektualnih razina, do Sudnjeg dana. Povijest je svjedok da to,
uistinu, niko nije uspio. Da je to bilo moguce, ateisti bi to realizirali
1 time sprijecili Sirenje islama. Kur'an to zakljucuje sljedec¢im

rijeima: Aty u}i\! uT;ﬂ\ I J«u \;i of g ::’J‘ g :,MU\ i J;
U@L A an o8 Yy Reci: Kad bi se svi ljudi i dzini udruzili da
sacine jedan ovakav Kur'an, oni takav kao sto je on, ne bi sacinilli,
pa makar jedni drugima pomagali. (al-Isra, 88)

Pred ovim kur'anskim izazovom padaju sve tlapnje, filozofska
1 ,,naucna“ naglabanja da je Kur'an ljudska tvorevina, iskazana
rije¢ima covjeka, koji ¢ak, kakve li ironije, nije znao Citati ni pisati,
a prenio je istine koje ¢e svoju potvrdu naci tek u stolje¢ima koja ¢e
do¢i poslije njega. Kur'an ce, tako, suvereno zakoraciti u sva
podrucja nauke, od najsitnijih detalja, do svemirskih zakonitosti,
¢iji se eho vrlo jasno ¢uje u mnogim kur'anskim iskazima.

U tom smislu ¢emo ukazati samo na jedan ajet, ¢iji iskaz

svjedo¢i nenadmasni kur'anski fenomen. Allah Uzviseni kaze:

-
oo

RSN Al B ;L2 Mi smo nebo moéi Svojom sazdali i Mi

ga Sirimo. (az-Zarijat, 47)

Arapski izraz semd, semavat mozemo prevesti kao ,,nebo,
Lsvemir, ,krov Zemlje”, odnosno sve S§to je iznad Zemlje
formulira se izrazom sema.

Da li je svemir ograniCen, ili neogranicen, bila je jedna od
tema koja je tokom historije zaokupljala paznju velikih umova
svijeta. Zapravo je malo tema koje su u povijesti ¢ovjeanstva
podsticale toliko zu¢nih rasprava, kao $to je ova, a ipak se nije
doslo do kategorickog odgovora. Jedan broj velikih umova je tvrdio
da je svemir neograni¢en, drugi su, opet, zastupali suprotno
misljenje da je ograni¢en i konacan. Kur'an je, medutim, doSao sa
tre¢im, eksplicitnim stavom, odnosno idejom njegovog konstantnog
Sirenja.

Samo na temelju ovog ajeta, a takvih je u Kur'anu veliki broj,
moze se zakljuciti da li je Kur'an Allahova, dz.s., Objava, ili
Muhammedovo, a.s., djelo, §to su neki pokusali ustvrditi. Veliki
filozofi, poput Aristotela, Ptolomeya, Gordona Browna, Galilea,
Isaca Newtna i drugi, tvrdili su, na temelju naucnih istrazivanja, da
je svemir ogranicen i konacan, odnosno neograni¢en. Niko od njih
nije zastupao ideju dinami¢nog svemira, koji se Siri. Tek je
americki astronom Edvin Hubbel, koji se sluzio savremenim
teleskopskim uredajima u Mont Wilsonu, tokom proslog stoljeca,
vizuelno ustvrdio da se zvijezde velikom brzinom udaljuju jedna od
druge, ¢ime je potvrden kur'anski model dinami¢nog svemira koji
se §iri. Prije toga nije zabiljeZen ni jedan izvor koji bi zastupao ovu
tvrdnju, osim Kur'ana.

Ideja o Sirenju kosmosa odgovara potvrdenim i prihvac¢enim
nau¢nim teorijama. Tu cCinjenicu, koju su ljudi uspjeli dokuciti
akumulacijom znanja i uz pomo¢ moderne tehnologije, Kur'an je
objelodanio prije 1400 godina, 1 to u samo nekoliko rijeci, za §to je
c¢ovjeku bilo potrebno ne samo hiljadugodisSnje iskustvo, nego i
pomo¢ savremenih teleskopa, planskih promatranja i istrazivanja.
(Taslaman, 2006: 23-26)

Kako ¢e onda oni koji negiraju Kur'an kao Allahovu, dz.s.,
Objavu, tvrde¢i da ga je Muhammed, a.s., izmislio, objasniti istinu
da je Muhammed, a.s., jedina osoba u povijesti koja je prije XX-og
stolje¢a znala da se svemir $iri? To je, oCito, moguce objasniti
jedino ¢injenicom da ga je o tome upoznao Allamul-gujiib — Onaj
koji sve tajne zna i Koji

Vjerske znanosti

poziva u Kuéu spasa i ukazuje na pravi put onome
kome On hoce. (Junus, 25)

Zakljucak

U viSe od dvije stotine kur'anskih ajeta upotrijebljen je izraz
de'a, jed'u, da'vetun — zvati, pozivati, moliti 1 njegovi izvedeni
oblici. U njima se pozivaju ljudi na Pravi put, koji je trasiran
Kur'anom 1 sunnetom Poslanika, s.a.v.s. Kur'anska misija je
neprekidna i1 ona ¢e trajati do Sudnjeg dana. Najbolji i
najveli¢anstveniji uzor te misije bio je sam Poslanik, s.a.v.s. Nakon
njega tu duznost nastavljaju grupe i pojedinci, koji ¢e na dobro
pozivati i traZiti da se c¢ini dobro, a od ruznog odvracati — oni ce
Sto Zele posti¢i (Alu Imran, 104).

Ukazivanje i1 pozivanje na Istinu, tj. spoznaju Allaha, dz.s., i
Njegove jedinosti, bez sumnje, spada u najvazniju ljudsku misiju
na Zemlji. Svako je zaduZen, u okviru svojih umnih i fizi¢kih
mogucnosti, da se odazove toj misiji i da svoj doprinos, u duhu

Poslanikove, s.a.v.s., upute: &1 ¥ 5 e Vsl - Prenesite od mene, pa

makar jedan ajet!

Kur'anski fenomen je nenadmasan. To potvrduju mnoga
naucna istrazivanja, medu kojima istaknuto mjesto zauzima djelo
mladog turskog naucnika, Canera Taslamana - Nenadmasni
kur'anski fenomen, koji je svojim savremenim nau¢nim pristupom,
mozda, najdublje do sada prodro u fenomenologiju Kur'ana.

Literatura

Korkut, Besim (1991/1412), Kur'an s prevodom, Medina munevvera.

Mutti¢, Teufik (1997), Arapsko-bosanski rjecnik, Sarajevo, el-Kalem.

Ibn Ketir (2002), Tefsir, skraéena verzija, Il izdanje, Sarajevo.

Valjevac, Mensur (1421/2000) Upoznavanje Uzvisenog Allaha
Njegovim savrSenim vrlinama.

Al- Askalani, ibn Hagar, Fethu-I-Bari bi Serh Sahih al —Buharti,
13/371.

Al-Kusayrt, Ibn al-Haggag, Sahihu Muslim bi serh an-Nevevi, 17/7.

Ahmed Ibn Hanbel, Musned Ahmed ibn Hanbel, 4091.

Hasanovi¢, Bilal (2008), llmuddin, vjeronauka za odrasle, Zenica.

Taslaman, dr Caner (2006), Kur'an nenadmasni fenomen, Sarajevo,
Dobra knjiga.

Muhtar, Ahmed Umar (1417/1997), Asma Allah al-Husna, at-Tab'a al-

ula, al-Kahira.

206



Zbornik radova Islamskog pedagoskog fakulteta u Zenici br. 7/20009.

MESSAGE CONVEYED THROUGH SOME AYATS THAT
INCLUDE DERIVED FORMS OF THE TERMS CALL,
INVITE, REQUEST

Bilal Hasanovi¢ Ph.D.

Summary

Qur’anic terms de'a, jed'i, da'vetun, du'au and their derived
forms have been used in over two hundred ayats that speak about
belief in Allah, Righteous Path and Truth.

In these ayats people are invited to advocate Truth, to do
good deeds, and to avow that they are Muslims. They emphasize
Allah’s closeness to people. He requests for people to address Him,
to honestly believe in Him, to believe their prayer will be
answered. These ayats also speak about man’s ingratitude towards
Allahu, dz.s., when He saves him form difficulties; about man’s
backslide into previous fallacies.

They further speak about man’s inability to create even a
smallest insect. Individuals and groups are urged to invite people to
preach about good deeds and to condemn bad ones, and to
communicate with each other in a best possible way. The ayats
further speak about Allah’s, dz.§., beautiful names, their meaning
and the possibility of their use, and about man’s inability to
compose anything even remotely close to Qur’an.

In the end, the last short ayat speaks about unrivaled
phenomenon of Qur’anic Revelation.

Key words: de'a, jed'd, da'vetun, du'a'u, Allah, Prophet, Qur'an,
Hadith, Righteous Path, mission, phenomenon, cosmos.

